
Академияда мандаттық комиссия өткізілді. 
 

 2014 жылғы шілде айының соңғы күнінде  Қазақстан Республикасы ІІМ 
Қостанай академиясында мандаттық комиссия өткізілді. Аталған іс-шараға  
Қазақстан Республикасы Ішкі істер министрлігі Əкімшілік полиция комитеті 
төрағасының орынбасары полиция генерал-майоры С.Т. Досымов, Қазақстан 
Республикасы ІІМ Қылмыстық-атқару жүйесі комитеті төрағасының 
орынбасары əділет полковнигі А.Х.Базылбеков, Қазақстан Республикасы ІІМ 
Қостанай облысы ІІД бастығының орынбасары полиция полковнигі 
Е.Б.Ералин, Қазақстан Республикасы ІІМ ҚАЖК Костанай облысы бойынша 
ҚАЖД бастығының орынбасары əділет полковнигі Б.Ж.Байжанов, сондай-ақ 
талапкерлердің ата-аналары қатысты.  
 Іс-шараны Қазақстан Республикасы ІІМ Қостанай академиясының 
бастығы полиция полковнигі М.А.Қызылов ашты. Оқу ордасына ниет 
білдіріп медициналық жəне дене бітімі бойынша көрсеткіштерден сүрінбей 
өтіп, өздерін болашақта офицер боламыз деген сеніммен келген 
талапкерлердің оң қадамдарына сүйсініс білдіре келе: «Адамзатты терең ойға 
кемел білім жетелейді. Оқыңдар! Білім алыңдар! Тынымсыз еңбек етіңдер! 
Сіздер елімізге, Отанға адал қызмет етуіне, азаматтық борыштарыңызды 
мүлтіксіз орындауға, əлемдік стандартқа сай білікті жəне кəсіби маман иесі 
болып шығуға тиіссіңдер» деген тілегін білдірді.  

 
Іс-шара барысында Қазақстан Республикасы ІІМ Қостанай академиясы 

қабылдау комиссиясының жауапты хатшысы полиция полковнигі 
Н.А.Толқынбаев оқу ордасына іріктеу көрсеткіштерінен өткен жүзден – 
жүйрік, мыңнан-тұлпар атанған талапкерлердің есімдерін жариялады. Осы 
сəтте, Академия алаңына жиналған, қонақтар, ата-аналар жəне талапкерлер 



тынышталып, барлығы қуанышты сезімдерімен аталып жатқан есімдерге 
құлақ салып, қуана бастады. Бұл, ерекше сезім, тек қана талапкерлердің ғана 
қуанышы емес, ең бастысы ата-аналардың балаларына жақсы тəлім-тəрбие 
жəне білім беруінің арқасы. Бұндай сезімді сөзбен айтып жеткізуге 
болмайды.  

Қазақстан Республикасы ІІМ 2013 жылғы 7 желтоқсандағы «ҚР ІІМ 
жоғары оқу орындарын жасақтау туралы» №702 бұйрығына сəйкес ҚР ІІМ 
Қостанай академиясына 250 қабылдау орны бөлінген еді. Бірақ, биылғы 
жылы Қазақстан Республикасы Ішкі істер министрі полиция генерал-
лейтенанты Қ.Қасымовтың келісімі бойынша жəне Академияға оқуға түсуге 
келген талапкерлерді ескере отырып, қосымша 41 қабылдау орны бөлінді. 
Сондай-ақ, Ресей Федерациясы ІІМ жоғары оқу орындарына талапкерлерді 
іріктеу Жоспарына сəйкес жіберілді. 

-  РФ ІІМ Омбы академиясына – 2 талапкер, мамандығы «Ұлттық 
қауіпсіздікті қамтамасыз ету құқығы»; 

-  ҚР ІІМ Волгоград академиясына – 2 талапкер, мамандығы «Ұлттық 
қауіпсіздікті қамтамасыз ету құқығы»; 

- Санкт-Петербург университетіне – 5 талапкер, мамандығы 
«Бөліністердің қызметі жəне ішкі істер органдарын психологиялық 
қамтамасыз ету».  

Осындай игі істер Академияның бастығы полиция полковнигі 
М.Қызыловпен болашақ жастарымыз, ішкі істер органдарының 
қызметкерлері үшін жасалып жатыр. Оқу ордасына келіп түскен 
талапкерлердің 46% ауылдық мектептерді аяқтағандар.  

Қазақстан Республикасы ІІМ Қостанай академиясының тыңдаушылар 
қатарына қабылдау мандаттық комиссия отырысында конкурс бойынша ҰБТ 
немесе КТ сертификаттарының баллдарына сəйкес, медициналық, дене бітімі 
жəне психофизиологиялық көрсеткіштері бойынша өткізілді.    

Қазақстан Республикасы ІІМ Қостанай академиясының қабылдау 
комиссиясымен Академияның күндізгі оқыту факультетінің 1 курсына 298 
(206 ер бала, 92 қыз) талапкер қабылданды, оның ішінде «Құқық қорғау 
қызметі» мамандығы бойынша 260 адам (əкімшілік-құқық мамандығы 
бойынша 156 адам, қылмыстық-атқару мамандығы бойынша 104 адам), 
«Педагогика жəне психология» мамандығы бойынша 20, «Əлеуметтік 
жұмыс» бойынша 18).  

Іс-шара барысында талапкерлердің ата-аналары атынан Жамбыл 
облысынан келген, «Егеменді Қазақстан» газетінің меншікті тілшісі, 
зейнеткер Аманбек Оразаұлы Сауырбаев оқу ордасының басшылығына өз 
ризашылығын білдірді. Сонымен қатар, оқу ордасындағы күрделі 
жұмыстардың жоғары сатыда жүргізіліп жатқандығын, басшылықтың ата-
аналармен кездесіп, тілдесіп жəне оларды Академияның аумағымен, 
талапкерлердің жататын орындарымен, асхана, спорткешенімен, спорт 
алаңымен таныстыррды жəне ата-аналардың қойылған сұрақтарына нақты 
жауап бергендігі туралы айтып кетті.  

Іс-шара соңында, ҚР ІІМ ƏПК төрағасының орынбасары полиция 
генерал-майоры Серімжан Тлеуұлы Досымов, ҚР ІІМ ҚАЖК төрағасының 



орынбасары əділет полковнигі Азамат Хызырұлы Базылбеков, ҚР ІІМ 
Қостанай академиясының бастығы полиция полковнигі Мирлан Ахмедияұлы 
Қызылов талапкерлердің ата-аналар жағынан қойылған бірқатар сұрақтарына 
жауап берді.     
 Қорытындылай келе, талапкерлерге оқу ордасында білімдерін 
жетілдіру жəне бұдан əрі ішкі істер органдарында адал қызмет атқару, 
Отандық озық полиция қызметкері болу, азаматтардың құқықтары мен 
бостандықтарын қамтамасыз ету, қылмысты алдын алу жəне онымен күресу 
міндеттері жүктелді.  

Бүгін талапкер тыңдаушы болса,  ертең ол болашақ офицер!  
 
 

Орынбасар Уақпаева 
ҚР ІІМ Қостанай академиясы 

   Баспасөз қызметінің  
   баспасөз хатшысы 

                    
 


